Mohd Noh helum puas
hati tahap penguasaan Bi
di kalangan pensyarah

OLEH MARRYAN RAZAN

NST 25.01.200/ P. 1
TUARAN: Naib Canselor Universiti Ma-

laysia Sabah (UMS), Prof Datuk Dr. Mohd
Noh Dalimin, berkata beliau masih belum
berpuas hati dengan tahap penguasaan
Bahasa Inggeris di kalangan pensyarah
universiti itu.

“Kita belum boleh berpuas hati kerana kita
sedia maklum bahawa pensyarah kita datang
dari dua sistem sekolah iaitu sekolah kebang-
saan dan sekolah Inggeris.

“Ada satu ketika dulu kita mahu semua
orang ikut sistem kebangsaan dan ramai pen-
syarah UMS terdidik dalam aliran kebangsaan
dan diberi pendedahan Bahasa Inggeris seper-
ti sictem yang dilalui pelajar mereka.

“Cu.a kelebihan pensyarah kita ialah
me.cka memiliki ijazah sarjana atau ijazah
kedoktoran (Phd) dan pernah belajar di luar
negeri ... jadi mereka menguasai Bahasa
Inggeris dengan lebih baik,” katanya pada
sidang akhbar di sini, kelmarin.

Bagaimanapun Mohd Noh berkata, UMS
akan terus memperkukuhkan penguasaan

Bahasa Inggeris di kalangan pensyarah bagi
membantu melahirkan graduan yang berkuali-
ti dan berdaya saing dalam pasaran kerja.

Mohd Noh berkata, dalam hal lain ada juga
pensyarah yang penguasaan Bahasa Inggeris-
nya sangat baik tetapi masih lemah dalam
bahasa Melayu jadi mereka juga mahu
meningkatkan tahap penguasaan dalam
Bahasa Melayu.

“Kita tidak nafikan bahawa bahasa Ing-
geris merupakan bahasa antarabangsa dan
sebahagian besar sumber ilmu itu adalah
dalam bahasa Inggeris.

“Justeru itu adalah penting para pensyarah
dapat mengusai bahasa Inggeris dan mengan-
jurkan pengajaran dan pembelajaran dilaku-
kan menggunakan medium bahasa itu,” kata-
nya.

Pada Selasa lalu, Menteri Pengajian
Tinggi, Datuk Mustapa Mohamed, meny-
atakan kajian mengenai tahap penguasaan
Bahasa Inggeris di kalangan pelajar dan juga
pensyarah di semua IPTA sedang dijalankan
bagi memastikan mereka mencapai tahap pen-
guasaan yang baik.



